
Annotatsiya. Ushbu maqolada Sharq falsafasida ijtimoiy adolat tamoyillari Forobiyning falsafiy merosi misolida
tahlil etiladi. Mutafakkirning “Fozil shahar”, “Siyosat al-madaniya” kabi asarlarida ilgari surilgan komil inson, odil
hukmdor va baxt-saodat g‘oyalari falsafiy-huquqiy hamda tarixiy yondashuvlar asosida izohlanadi. Tadqgiqotda
Forobiyning qarashlari G‘arb falsafasi va boshqa Sharq mutafakkirlari merosi bilan qiyoslanib, ularning zamonaviy
ijtimoiy adolat nazariyalari uchun dolzarbligi ko‘rsatiladi. Xususan, Forobiyning aql va adolatni uyg‘unlashtirgan
g‘oyalari bugungi jamiyat taraqqiyotida barqarorlik va ma’naviyat omili sifatida baholangan.

Kirish. Sharq falsafasi insoniyat tafakkuri tarixida eng muhim ma’naviy-ma’rifiy
meroslardan biridir. Uning asosiy xususiyati hayotiy hagiqatlarni nafaqat nazariy, balki amaliy
jihatdan ham izohlashga intilishidadir. Sharq mutafakkirlari tafakkurida ijtimoiy adolat, komil
inson g'oyasi, davlat va jamiyat o‘rtasidagi uyg‘unlik masalalari alohida o‘rin egallaydi. Bu
jarayonda Forobiy (873-950) kabi yirik allomalarning ta’limotlari alohida gadriyat sifatida
namoyon bo‘ladi. Forobiy musulmon Shargida Arastudan keyin “Ikkinchi ustoz” unvoniga
sazovor bo‘lgan ulug’ mutafakkirdir[1]. Uning 160 dan ortiq asarlari gadimgi yunon faylasuflari
merosini sharhlash, tabiiy-ilmiy va falsafiy muammolarni tahlil qilish, shuningdek, ijtimoiy
adolat va komil inson haqidagi g‘oyalarni asoslashga bag‘ishlangan. Mutafakkir borligni “vujudi

vojib” — ya’ni Olloh, va “vujudi mumkin” — barcha moddiy va ruhiy mavjudotlar misolida
tushuntiradi. Uningcha, barcha mavjud narsalar sabab va oqibat tamoyillari asosida bir-biriga
bog‘langan bo‘lib, sababsiz ogibat bo‘lmaganidek, ogibatsiz sabab ham mavjud bo‘lishi mumkin
emas. Shu tariga Forobiy falsafiy qarashlarida sababiyat, imkoniyat va zaruriyat masalalari
markaziy o‘rin tutadi.

Forobiyning ijtimoiy adolat haqidagi qarashlari uning komil inson va fozil jamiyat
konsepsiyasi bilan chambarchas bog‘liq. Allomaning ta’limotida fozil shahar odil hukmdor
boshqaruvida barpo etiladi, bu jamiyatda esa axloqiy va aqliy tarbiya muhim ahamiyat kasb
etadi. Uning nazarida aql — ilm va adolatning poydevori bo‘lib, shariatni chuqur anglash ham
aynan aql vositasida amalga oshadi. Shunday ekan, Forobiy axloq va falsafani bir-biridan
ajratmagan, balki ularni ijtimoiy hayot barqarorligi va farovonligining asosiy omillari sifatida
ko‘rsatgan|[2].

Adabiyotlar tahlili va metodologiya. Mazkur tadqiqotda Sharq falsafasi, xususan,
Forobiy merosida ijtimoiy adolat masalasini tahlil etishda falsafiy-huquqiy, tarixiy va qiyosiy
metodlar qo‘llanildi. Falsafiy-huquqiy metod yordamida Forobiy asarlarida adolat
tushunchasining mohiyati, uning axloqiy, huquqiy va ijtimoiy asoslari tahlil qilindi. Tarixiy
metod orqali mutafakkirning qarashlari shakllangan davrning ijtimoiy-siyosiy, diniy va
madaniy sharoitlari o‘rganildi. Bu yondashuv Forobiyning adolat haqidagi qarashlari oz
zamonasida qanday ahamiyat kasb etganini ko‘rsatishga imkon berdi. Qiyosiy metod asosida
esa Forobiy qarashlari G‘arb falsafasi va boshqa Sharq mutafakkirlari - Ibn Sino, G‘azzoliy va
keyingi davr allomalari ta’limotlari bilan solishtirildi. Bu uslub falsafiy g‘oyalarni umumiylik va
xususiylik jihatidan aniqlash hamda ularning zamonaviy ijtimoiy adolat konsepsiyalariga
ta’sirini ochib berishga yordam berdi[3].

Shuningdek, tahliliy-sintetik metoddan foydalanib, Forobiyning “Fozil shahar ahlining
garashlari”, “
jihatidan tizimlashtirildi, ularning zamonaviy jamiyat uchun dolzarbligi aniqlab berildi.
Tadqgiqot davomida kontent-tahlil usuli ham qo‘llanilib, mutafakkir asarlarida adolat
tushunchasiga oid asosiy kategoriyalar, tushunchalar va ularning qo‘llanish doirasi ajratib
olindi. Natijada, Forobiy merosidagi ijtimoiy adolat tamoyillari nafaqat tarixiy, balki zamonaviy
falsafiy tafakkur rivojida ham muhim ahamiyatga ega ekanligi ilmiy asoslab berildi.

Muhokama. Forobiyning qalamiga 160 dan ziyod asar mansub bo‘lib, ular asosan
qadimgi yunon olimlari asarlaridagi tabiiy-ilmiy va falsafiy muammolarni sharhlash hamda bu

Siyosat al-madaniya” kabi asarlarida ilgari surilgan g‘oyalar falsafiy mazmun

sohalarning dolzarb masalalarini tahlil qilishga bag‘ishlangan. Mutafakkir olamni ikki
ko‘rinishda: “vujudga vojib” (olloh) va “vujudi mumkin” (barcha moddiy va ruhiy narsalar)
misolida talqin qiladi, barcha narsalar “vujudi vojib” tufayli yashash huquqiga ega bo‘ladi. Ular
o‘zaro bir-biri bilan sababiy tarzda bog‘lanadi. Sababsiz ogibat bo‘lmaganidek, oqibatsiz sabab
ham bo‘lmaydi, deydi Forobiy. Olam sifat, migdor, substansiya — javhar, aksidensiya-oraz
(muhim bo‘lmagan xossa), imkoniyat, zaruriyat va tasodifiyat, makon va zamon, harakat va
rivojlanish kabi tushunchalarda ifodalanadi. Ular fazoviy jismlar, aqlli maxluq (inson), aqlsiz
jonivorlar, o‘simliklar, minerallar va to‘rtga unsur-suv, olov, havo va tuproq kabi oltita
ko‘rinishda namoyon bo‘ladi. Bilish jarayoni aql va sezgilar orqali yuzaga keladi. Bilishda aql va
mantiq ilmining maqomi beqiyosdir. Aql vositasida inson ilm-fanni yaratadi. Fan tufayli
hodisalar mohiyati ochib beriladi. Har bir fan insonning muayyan ehtiyojlarini qondirishga
xizmat qiladi. Mutafakkir o‘z asarlarida komil inson, fozil fugaro, odil hukmdor, baxt-saodat,

unga erishish yo‘llari, davlatning xususiyatlari, axloqiy va aqliy tarbiya, ijtimoiy istigbol
to‘g'risida ilg'or g'oyalarni ilgari surgan. Forobiyning Sharq xalqlari falsafiy tafakkuri rivojiga
bo‘lgan ta’siri sezilarli bo‘lgan. Forobiyning fikricha, borliq xudodir va fagat ugina mohiyatlarga
vujud bag‘ishlaydi. Forobiy falsafa tarixida birinchi bo‘lib mavjudotlarni ikki qismga: aqliy
vujudga va mohiyatga, mohiyatlarni esa to‘qqiz javhar va oraz (aksidensiya)ga bo‘ladi[4].
Forobiy aytganidek, haq xudodir va haqiqatning boshqa ma’nolari uning asarlarida xuddi shu
ma'noda qo'‘llaniladi. Zero, barcha mavjudotlar ilmi ilohiyda mavjud bo‘lib, nimaiki ilohiy
qazoda bor bo‘lgan bo‘lsa, gadar darajasiga tushib qolgan, deydi xuddi shuningdek, haqni azaliy,
deganda, alloma aynan mana shu ma’noga asosiy e’tiborni qaratadi. Bunga qo‘shimcha sifatida
yana shuni aytish mumkinki, sababiyat ham uning asarlarida boshqacha ko‘rinish va talginga
ega bo'lib, ko‘proq faollik ma’nosini kasb etadi. Forobiy fikricha, bilishning quroli: nutgq,
tasavvur va hisdan iborat. Narsalar to‘g'risidagi bilim nutq quvvati orqali, tasavvur va his-
tuyg‘u vositasida hosil bo‘ladi. Har vaqt bilim hosil gilishga iroda ko‘rsatilsa, uning idroki nutq
quvvatining sha’nidir. Nutq vositasida kelib chiqqan ilm o'z e’tibori bilan his-tuyg‘u uyg‘otuvchi
ishlarni bayon etadi. Demak, ilm hissiy quvvat natijasida kelib chiqadi. Im mavzusining
tasavvurga taallugliki, tasavvur esa o'z navbatida orzu tug‘dirishi va his-tuyg‘uga boshqacha
tasavvurlarning kirib kelishi nutq quvvatining hosilalaridir.

Natijalar. Shunga binoan tasavvuriy ma’rifatning mavzusi eng yuqori zotlarning vujud
bosqichlaridan tortib to mavjud bo‘lmagan yolg‘on narsalarni ham o‘z ichiga oladi. Ikkinchi
tomondan avvaldan vujudga kelgan narsalar ikki xil:

1) his-tuyg‘u bilan bilinadigan narsalar;

2) isbot va dalil orqali bilinadigan narsalar. Tasavvuriy ma’rifat borliqdagi barcha
mavjudotlarga taallugli bo‘lganligidan tasavvur orqali hosil qilingan ilm ham xuddi dalil va
isbot vositasida hosil gilingan mavjudotlar kabi bilib olinishi, ya'ni his-tuyg'u uyg‘otadigan
bilimlarni ham tasavvuriy ma'rifat jumlasidan deb hisoblash mumkin. Vahiy agarchi hamma
narsa to‘grisidagi mavhum ma’rifat bo‘lib, moddadan ajratilgan bo‘lsa ham, ilohiy ilmlar
jumlasidan hisoblanadi. Vahiy - mavjud ashyolarning qandayligidan qat’iy nazar ularning
qaysilari foydali va qaysilari zararli ekanligini aniglashdir. Vahiy ilohiy ilhomdir. Faol aqlning
ruh fazosiga qo‘ygan birinchi qadami tushdir. Ammo tasavvuriy quvvatning o‘z nihoyasiga
etishi tushda ko‘rgan voqea va hodisalar bilan chegaralanmaydi. Faol aql uyqu vaqtida
tasavvurga kirganidek, bedorlikda ham oz holatini saqlaydi. Faol aql fayzining mahsuli
“ko‘rish”dir, ya’ni nutq quvvati nimaniki dalil asosida “qabul qilsa”, tasavvuriy quvvat uni
“ko‘radi”. Tasavvuriy quvvat nutq quvvatining “o‘rinbosaridir”. Aql va tasavvur faol aql fayzi
vositasida shahar raisiga sof va xolis, shu bilan birga ajoyib ma’rifat majmuasini taqdim etadiki,
u bu orqali osmoniy belgilarni ko‘radi va tushuna oladi. Natijada Fozil shahar raisi bu
ko‘rganlarini erga tushirib, shahar hayotiga tatbiq etishga kirishadi[5].

1. Nazariy aql shunday kuchki, unga giyos ham, isyon ham va xato ham aralasha olmaydi.
Bu aqliy ilmlarning asosiy tushunchasi, zaruriy xulosalar majmuasi va ma'rifat
sarchashmasidir. Insonning nazariy aqli tufayli barcha mavjudotlar haqidagi bilimlar mavzusi
bo‘lgan nazariy ilm kelib chiqadiki, uning tayanchi sun’iy ravishda emasligi ma’lum bo‘ladi. Bu
ilm ayon bo‘lishi bilan birga aqgliy kuch haqiqiy amalga aylanadi. Nazariy aql insonga va uning
to‘la faoliyatiga xos bo‘lgan narsa bo‘lib, ruhning badandan ajralgandagi shunday holatidirki,
ruh o‘zining yashashi, tayanishi va faoliyati uchun moddaga boshga muhtoj bo‘lmay qoladi.
Shuningdek, u his-tuyg‘u va tasavvurdan ham beniyoz bo‘lib, ularsiz ham “birinchi ibtido”ning

zotini tushunishga erishadi. Ya’'ni, fozil shaharning birinchi raisi qiyos, misol va o‘zining
jismoniy kuchining aralashisiz ham, xudovandu taborak va taoloni xolis ravishda tasavvur va
“mushohada” qila olishi mumkin. Forobiyning fikricha, aql shariatning tayanchi va madadkori
bo‘lib, mohiyatan u bilan birdir. Shariatni yaxshi tushunish uchun aqgl ishlatish zarur. Bir
tomonlama aql ishlatishni to‘xtatib qo‘yish dinning rostgo‘ylikka undovchi mohiyatini
tushunishga g‘ov bo'lib, riyokor va nizo chiqaruvchi odamlar domiga tushib qolishi va
gavmning o‘zinigina chegaralangan rasm-rusumlari va odatlari asoratiga mutelikni keltirib
chigaradi

2. Forobiyning boshqaruvni sharti sifatida falsafaga murojaat qilishining asli mohiyati
shundaki, falsafa aql va dalillar bilan ish ko‘radi. Aql va dalil bilan ish ko‘rish esa, ayrim millat
va ummatgagina xos bo‘lgan narsa bo‘lmay, jahonshumul ahamiyatga egadir. Agar diniy
e’tiqodlar bilangina ish ko‘riladigan bo‘lsa, unda ma’lum va mashhur narsalarga xitob qilish va
ulardan qoniqish bilangina ish tutishga to‘g'ri keladiki, unda muayyan asr, shaxs va makon aks
etadi, xolos. Ammo aqliy dalillarga tayanilsa, yuqoridagi chegaralanishlarga hojat qolmaydi. Aql
o‘z-o‘zicha shunday qoidalarga egadirki, hamma joyda va har ganday zamonda qo‘llansa
bo‘laveradi

3. Abu Nasr Forobiyning axloq nazariyasiga qadimgi yunon mutafakkirlari sezilarli ta’sir
o‘tkazganlar. Forobiy yunon mutafakkirlarining jamiyat va ijtimoiy axloq to‘grisidagi
ta’limotlarini islomiy nuqtai nazardan qayta ishlagan. Forobiy fikricha, inson olti bosqichda
yaratilgan vujudlarning eng pastki bosqichida bo‘lsa ham, tug‘ma qobiliyati va quvvati bilan faol
aql yordamida o‘zini baland martabali mumtoz vujudga aylantira oladi. U mavjudotlar silsilasi
bosqichlaridagi shunday yagona bir jinsdirki, uni oz kuchiga ko‘ra harakatdagi borliq deyish
mumkin. Baxt-saodat bunday yuksak “ko‘tarilish”, ya’'ni mumtozlik tarkibiga kirmaydi[6].

1. Baxt-saodat tushunchasi “faol aqlga eng yaqin turgan narsadir” va uning ma’no-
mohiyati faol agl bilan qo‘shiluvida yashiringandir

2. Baxt-saodat faol agqlning eng yaqin bosqichiga shiddat bilan etishishdir

3. Baxt-saodat inson ruhining shunday kamolot vujudiga erishishidirki, bu joyda ruh
uchun moddiy tayanchga ehtiyoj qolmaydi. Bunday martabada har qanday jismdan tashkil
topgan ashyolar ham o'z moddiy o‘zagidan ajralib, undan abadiy mahrum holda, doimiy
goladilar. Bunday martabali joy faol aql maskani bo‘lib, unga fagat irodali faoliyat orqaligina
erishiladi. Baxt-saodat o‘z mohiyatiga ko‘ra, shunday xayrli va matlub narsadirki, inson undan
boshqga yoqimliroq va ulug'vorroq narsani qo‘lga kiritishi mumkin emas. Ammo, har qanday
holat va bosqgichda ham inson ruhiyati avj nuqtasi va faoliyatining nihoyasi uning tug‘ma
vujudidagi quvvatga bog'liqdir. Forobiy fikricha, baxt-saodat xayrli ishning o‘zginasi bo‘lib, har
bir inson erishishi mumkin bo‘lgan magsadlarning eng ulug‘idir. U o‘zining “Kitob al-siyosat al-
madaniya” asarida baxt-saodatni fagat nazariy tafakkurga ega bo‘lgan quvvat egasigina idrok
eta oladigan aqliy kamolot turi, deb hisoblaydiki, zero, baxt tushunchasi, aqliy tafakkur
orgaligina ma’lum bo‘lib, uning afzalligini hech bir lazizroq va jismoniy ehtiyojga xos narsa
bilan solishtirib bo‘lmaydi. Boshqacha ta’bir bilan aytganda, Forobiyning nuqtai nazaricha,
mohiyatan baxt-saodat aqliy idrokka alogador bo‘lib, gapiruvchi quvvat jihatidan aqliy amalga
bog‘ligdir va shu bois unga faqat aql yordamida erishish mumkin. Fozil shahar ahli orasida
uning yuqori vakolatli hokimi “baxt-saodatda eng yetuk” bo‘lib, ayni vaqtda “moddaning zarra
va energiyasidan judo bo‘lgan holda faol aqlga yaqindir”. (Forobiyning bunday ifodasi Qur'on
oyatlari va islomiy madaniyatdagi taqvo va zuhdga chaqirish kabi tashviqotlarga muvofiq

keladi). Fazilat ruh lazzatining sababidir. “Sen bundan g‘aflatda eding va biz sening
qarshingdagi pardani ko‘tardik va sening ko‘rar ko‘zing ushbu kunda katta ochildi”[8]. Forobiy
bu erda dalil sifatida Qur’onning “Qof” surasining 23-oyatini keltirmoqda. U aytmoqchiki, tan
hijobi insonni ruh lazzati va ilohiy nurni mushohada qilishdan mahrum etmoqda, ya'ni
dunyoviy narsalarga aloqadorlik ruh garshisida parda bo‘lib kelmoqgda. Inson aqglining zaifligi
va uning moddiy va nomoddiy narsalar bilan qorishiqligi, uni borligning avvali “eng yetuk
jamol” Tangri visolidan mahrum etmoqda.

Xulosa. Abu Nasr Forobiy musulmon Sharqi falsafiy tafakkurining eng yirik
namoyandalaridan biri sifatida nafagat oz davrida, balki keyingi asrlarda ham ilm-fan,
madaniyat va ijtimoiy hayotga beqiyos ta’sir ko‘rsatgan allomadir. Uning falsafiy qarashlari
orqali biz Sharqdagi mantiq, metafizika, axloq, siyosat, bilish nazariyasi va ijtimoiy adolat
masalalarining qanchalik yuksak darajada ishlab chiqilganini ko‘ramiz. Forobiy oz
qarashlarida olamni “vujudi vojib” va “vujudi mumkin” asosida talqin qilib, mavjudotlarning
sababiy bog'ligligi hamda ularning o‘zaro uyg‘unligini chuqur tahlil etgan. Bu bilan u Sharq
falsafasida ilmiy-metafizik tafakkurni yangi bosqichga ko‘tardi.

Forobiyning nazariy aql, tasavvuriy quvvat va bilish jarayonlari haqidagi garashlari
inson tafakkurining cheksiz imkoniyatlarini ochib berdi. Unga ko‘ra, aql - ilm va haqgiqatni
anglashning yagona quroli, shariatni to‘g'ri tushunishning asosi va insonni kamolot sari
yetaklovchi kuchdir. Shuningdek, u nutq, tasavvur va hislarni bilishning asosiy vositalari
sifatida talqin qilib, insonning idrok jarayonlarini mantiqiy asosda tushuntirdi. Bu yondashuv
keyingi davr musulmon mutafakkirlari uchun ham nazariy tayanch bo‘lib xizmat qildi.

Forobiy axloqiy va siyosiy ta’limotlarida komil inson, fozil jamiyat va adolatli hukmdor
masalalarini o‘rtaga qo‘ydi. Uning “Fozil shahar” haqidagi g'oyalari jamiyatning ma’naviy-
axloqiy yuksalishi, ilm va adolat ustuvorligi orqali baxt-saodatga erishish mumkinligini
ta’kidlaydi. Alloma uchun baxt-saodat - inson ruhining eng oliy kamolot bosqichiga yetishi,
ya’ni faol aql bilan uyg‘unlashishdir. Bu esa insonning nafaqat shaxsiy, balki ijtimoiy hayotdagi
magqsadlari bilan ham chambarchas bog‘liqdir.

Shuningdek, Forobiyning yunon falsafasi, xususan Aristotel merosini chuqur o‘rganib,
uni sharhlash orqali Sharq va G‘arb tafakkuri o‘rtasida mustahkam ilmiy ko‘prik yaratganini
ham alohida qayd etish kerak. U gadimgi yunonlarning nazariy bilimlarini islomiy dunyoqarash
bilan uyg‘unlashtirgan holda, falsafaning o‘ziga xos mantiqiy va tizimli maktabini shakllantirdi.
Shu jihatdan uning qarashlari Markaziy Osiyo va butun musulmon Shargida ilm-fan
taraqqiyotining intellektual asoslarini yaratdi.

Xulosa qilib aytganda, Forobiy o‘z asarlari orqali Sharq falsafasining nafagat nazariy,
balki amaliy yo‘nalishlarini ham belgilab berdi. Uning ilmiy merosi bugungi kunda ham o'z
dolzarbligini yo‘qotmagan bo‘lib, insoniyatni aql, adolat va ma’naviyat orqali haqiqiy baxt-
saodat sari chorlaydi. Forobiy falsafasini o‘rganish Sharq tafakkurining yuksak bosqichlarini,
ilm va ma’rifatga asoslangan jamiyat barpo etish haqidagi ulug‘vor orzularini chuqur anglash
imkonini beradi. Shu bois, uni nafaqat o‘tmish allomasi, balki bugungi kunimiz va kelajagimiz
uchun ham yo‘l ko‘rsatuvchi ma’naviy ustoz sifatida baholash mumkin.

